HURRIZTIKO TXITA

	MUSIKA

Udazkena zen. Txito batzuk hurrak jaten ari ziren hurrizti batean. Halako batean, bati txikienari, hurra bat katiatu zitzaion eztarrian 

	TXITOAK 
	· Lagundu aita, lagundu ama txita txikiari hurra bat eztarrian trabatu zaio. Itotzen hasi da!!!

	OILARRA
	· Ene bada! gure txita txikia ito egingo da! Zer egingo dugu?

	OILOA
	· Goazen baserrira laguntza bila!

	OILO / OILAR
	· Baserritar jauna, baserritar anderea, gure txita txikiari hurra bat eztarrian trabatu zaio. Etorri azkar eta atera mesedez, bestela ito egingo da.

	BASERRITARRAK
	· Ezin gara joan. Oinutsik gaude. Eskatu zapatariei zapata batzuk guretzako.

	MUSIKA

	OILO / OILAR
	· Zapatari jauna, zapatari anderea, eman baserritarrentzako zapatak, mesedez. 

	ZAPATARIAK
	· Ezin dizkizuegu eman. Ez dugu larrurik. Eskatu behiei guk zapatak egin ahal izateko.

	MUSIKA

	OILO / OILAR
	· Behiok, eman larrua, mesedez zapatariek zapatak egin ahal izateko.

	BEHIAK
	· MUUU, Ezin dizuegu larrurik eman. Gosez gaude.Eskatu zelaiari belarra guk jan ahal izateko.

	MUSIKA

	OILO / OILAR
	· Zelai, eman belarra, mesedez behiek jan ahal izateko. 

	ZELAIA
	· Ezin dizut eman. Nire belarra lehor-lehor dago. Eskatu hodeiri euria belarra bustitzeko. 

	OILO / OILAR
	· Hodeiak, egin euria mesedez belarra bustitzeko.

	HODEIAK
	· Bai, noski, urez beteta gaude. Oraintxe bertan euria zaparrada egingo dugu.

	OILO / OILAR
	· Eskerrik asko hodeiak.

	OILO / OILAR
	· Zelai, orain eman belarra mesedez.

	ZELAIA
	· Hemen duzue belar gozoa behiek jateko.

	OILO / OILAR
	· Eskerrik asko zelai.

	MUSIKA

	OILO / OILAR
	· Behiok, hemen duzue belarra. Orain eman larrua mesedez.

	BEHIAK
	· Hemen duzue larru biguna zapatariek zapatak egiteko.

	OILO / OILAR
	· Eskerrik asko, behiok.

	MUSIKA

	OILO / OILAR
	· Zapatariok, hemen duzue larrua. Orain eman zapatak mesedez.

	ZAPATARIAK
	· Hemen dituzue zapata dotoreak baserritarrentzako.

	OILO / OILAR
	· Eskerrik asko, zapatariok.

	MUSIKA

	OILOA
	· Baserritar jauna, baserritar anderea, hemen dituzue zapatak.

	OILARRA
	· Orain etorri azkar gure txitari hurra eztarritik ateratzera.

	BASERRITARRAK
	· Oso zapata dotoreak dira. Goazen azkar! 

	BASERRITAR A
	· Hemen dago hurra.

	OILO / OILAR eta TXITAK
	· IUPI!!! Txita txikia salbatu da!!!

	TXITA TXIKIA
	· Uf! Hau sustoa! Eskerrik asko denoi! KUKURRUKU!!!!


